
Ondare erakusketa aretoan Pablo Ochoa de Olzaren pinturak egongo dira
ikusgai, Filadelfiako kaleetan grafitiaren sorkuntzaren 60. urteurrena dela eta.

Hormaren kontra izeneko erakusketak lehendabizi batu ditu Pablo Ochoa de Olza
(Irufea, 1968) artista eta grafitigile erretiratuaren berrogei pintura baino gehiago.

Nafarroako artistak kaleko arteari buruzko hausnarketa egin du. Haren lanetan,
grafitiaren fenomenoaren ikuspegi pertsonala eman beharrean, gizartearen
jarreraren aurreko harridura adierazten du, gizarteak arte hori zikinkeriarekin
identifikatzen du eta.

1965ean, Filadelfiako kaleetan, grafitia sortu zen, Darryl McCrayk, hamabost urte
zituela, Cynthia neska gazteari bere maitasuna adieraztea erabaki zuenean; izan
ere, une hartan, modu konpultsibo batean, neskaren auzoko hormak pintatu
zituen, bere benetako izena (Darryl) Cornbread ezizenaren atzean ezkutatuta.

Horma-pintura ez zen une hartan jaio, gizakiak betidanik margotu izan duelako
hormetan, eta bihotzak grabatu zuhaitzetan, baina orduantxe jaio zen egungo
grafitia. Pinturak, sentimendu biziek eta marjinaltasunak eratutako mix batetik
sortu zen fenomeno hori.

Gizarteak, zinemak, telebistak, modak, bideojokoek, literaturak eta abarrek,
onerako edo txarrerako, fenomeno artistiko horri arreta eskaintzen badiote ere,
artearen munduan, museo handiek, galeriek, erakundeek eta guruek jarraitzen
dute grafitiari ez-ikusiarena egiten, bere garaian Inpresionismoa alde batera utzi
zen bezala.

Ondare Aretoko erakusketan, Pablo Ochoa de Olzak mundu zabaleko kaleetako
eszenak edo paisaiak aurkeztu ditu, batez ere euskarri gardenetan pintatutakoa,
nahiz eta paperean, oholetan, mihiseetan eta oihal handietan egindako pinturak
ere egon. Gainera, margolan batzuk ez daukate euskarririk, eta horrela daude
erakusketan, hau da, pintura bakarrik, kaleko grafiti-lanen irudira.

Margolan horiek sortzeko teknikari dagokionez, euskarri itsasgaitzetan pintatu
du pintura akrilikoarekin, eta euskarrietatik banatu du pintura lehortutakoan.
Horrela, margotutako irudiaren pinturazko “xafla” edo "azal” moduko bat lortu
du, baina euskarririk gabe: pinturari eusteko mihiserik gabe, oholik gabe, ezer
gabe. Ahula da, eta, tentuz maneiatuz gero efimeroa, hauskorra, ulergaitza eta
bitxia, grafitian adierazitakoa bezainbestekoa.

Halaber, erakusketan, Cova Orgaz eskultorearen eta Ifaki Pardos margolariaren
lankidetza dago, aretoan dauden eskultura eta pintura batzuk egin dituzte eta.

Artistak berak hau dio: "Ez dut grafitiaren pertzepzioa aldatu nahi, edo ez dut
lortu nahi atsegin handiagoz ikustea; aitzitik, nahi dudan bakarra da margolan
horiek gure inkoherentzien ispilu izatea, eta, agian, horregatik, hain zuzen,
kristala erabili dut euskarri gisa.Nire lanek gutaz hitz egiten dute modu kolektibo
batean, adierazpen artistiko jakin bat bilatzen duen gizarte batez. Erabiltzen
ditudan teknikak askotan nik neuk garatutakoak dira; hala ere, nire metodoak
lehenengo mailako artistarenak dira: grafitia barrualdera ekarri dut, eta apaindu
gabe erakutsi dut, horrela edozein ikusle bere potentzial estetikoaz ohartzea
lortu nahi dudalako, gustu pertsonala edozein dela ere.Nire margolanetan,
grafiti-lanak zakarrontzi eta zabor-poltsen ondoan agerraraztea ez zaigu deigarri
egiten, gure buruan elementu bi horiek lotuta dauzkagulako, horregatik
erabiltzen dugu "grafitia garbitu” esamoldea, naturaltasun osoz, eta berdin
onartzen dugu kaleetako hamaika artelan ezabatzea”.

Biografia

I[rufean jaio zen, 1968an, eta New Yorken, Alemanian, Bartzelonan eta beste
zenbait tokitan 30 urte bizi ondoren jatorrira itzuli zen. Grafiti-artean, 1984an
hasi zen. 1990ean, 1. saria irabazi zuen "Los 40 Principales-BMG Ariola” zeritzon
grafiti-sarian. 1984tik 1991ra bitartean, zenbait horma-irudi egin zituen
Espainian, AEBn eta Alemanian.

1990etik 1998ra bitartean, antzinako artearen errestaurazioan prestatu zen New
Yorken, Alemanian eta Espainian.

2003tik 2019ra bitartean, pintura industrialeko roboten diseinu grafikoari eta
programazioari buruzko ikasketak egin zituen, eta pintura-roboten
programatzailea da.1990etik 2019ra bitartean, artista profesional bihurtzeko
bultzadari uko eginda, jarduera prosaikoago batzuetan murgildu da, hala nola
pintatzeko makinen eraikuntzan eta pintura industrialeko robotikan; baina maila
pribatuan ez dio inoiz pintatzeari utzi.

2020az geroztik, margotzen dituen lanak erakusten saiatzen da. Gaur egun, bere
estudiotik ateratzen diren margolanak ia edozein euskarritakoak dira, eta bere
ikerketa amaigabearen ardatza kalean gertatzen diren fenomenoak dira
(fenomeno artistikoak edo arteari lotutakoak]. Izan ere, saiatzen da bere pintura
estilo eta metodo masifikatuetatik urruntzen eta, nolabait, "hiri-artista“ren
jatorriarekiko loturei eusten, nahiz eta termino hori ez zen existitzen garai hartan.



